
C-1V-14-7279

Parashtruesja e kérkesés
M Gj nga Prizreni, pérfagésuar avokati B I, Prishtiné

kundér

Pala kundérshtare
Agjencia Kosovare e Privatizimit- (AKP) ( NSH “Komuna” né likuidim), Rr. “’Dritan
Hoxha’’ nr. 55, Lakrishte, Prishtiné

Dhoma e Posagme e Gjykatés Supreme té€ Kosovés pér céshtjet né lidhje me Agjenciné Kosovare
té Privatizimit (DHPGJS), sipas gjyqtarit Gazmend Sylaj, 18 prill 2024 1éshon kété:

AKTGJYKIM

1. Kérkesa pér rishikim té Aktvendimit té Autoritetit té Likuidimit aprovohet si
pjesérisht e bazuar.

2. Shfugizohet Aktvendimi i Autoritetit té likuidimit PRZ035-0180/51 daté 30 shtator
2013.

3. Obligohet Autoriteti i Likuidimit i AKP gé ankueses, M Gj né emér té kompensimit
té pagave té papaguara, ti paguhet shuma prej 2,570.12 Euro, dhe né emér té
taksave gjygésore shumén prej 20.00 Euro.

4. Pjesa tjetér e mbetur né shumé prej 197.88 Euro refuzohet si e pabazuar.

5. Obligohet Autoriteti i Likuidimit gé pérfagésuesit té ankuesit, avokat B | né emér
té pérpilimit té kérkesés pér rishikim — ankesés si dhe pérgjigjes né pérgjigje té ja
paguaj shpenzimet e procedurés né shumé prej 208.00 Euro gjersa pjesa tjetér e
mbetur prej 104.00 Euro né emér té kérkesés kreditore dhe shgyrtimit té shkresave
refuzohet.

6. Nuk caktohen shpenzime tjera gjyqésore.

Rrethanat faktike dhe procedurale

Fillimisht, me 30 tetor 2013, prané DHPGJS éshté parashtruar njé kérkesé grupore e 92
punétoréve té NSH, me té cilén kané kérkuar rishikimin e Vendimeve té AL té secilit ankues
individualisht.

Lénda prané DHPGJS evidentohej si 1énda C-1V-13-2716.
Me urdhrin e gjyqtarit, daté 2 korrik 2014, 1énda si mé larté, ndahet individualisht pér ¢do ankues.

Pérfagésuesi i ankueses me 27 néntor 2014, parashtroj tani njé kérkesé individuale pér ankuesen,
M Gj

Ankuesja kérkoj rishikimin e Vendimit té Autoritetit té Likuidimit ( AL) PRZ035-0180/51 daté
30 shtator 2013 (né tekstin e métutjeshém Vendimi) me té cilin i éshté refuzuar kérkesa pér
kompensimin té pagave té papaguara, pér periudhén nga muaji janar 2004 e gjer dhjetor 2005,
né shumé prej 2,768.00 (dy shaté gjashté teté) Euro, ndaj NSH “Komuna” (né likuidim).

Ankuesja kundérshtoj Vendimin e AL pér shkak té shkeljeve esenciale té dispozitave
procedurale, vértetimi jo té ploté dhe té gabuar té gjendjes faktike dhe zbatimit t& gabuar té
dispozitave materiale.

Ankuesja pohoi se prané NSH ka punuar nga data 22 néntor 1972 gjer kur me ané té njoftimit sé
Agjencisé, daté 27 mars 2007, i éshté ndérpreré marrédhénia e punés.

Ankuesja pohon se shkeljet e dispozitave procedurale konsistojné né faktin e zbatimit té gabuar
té dispozitave ligjore té Rregullores s¢ UNMIK-ut 2005/48 me Udhézimin e saj administrativ,
dispozitave ligjore té Ligjit pér procedurén administrative si dhe dispozitave Ligjore té Ligjit pér
procedurén kontestimore.

Ankuesja pohon se pagat nuk i jané paguar dhe até nga muaji janar 2004 e gjer dhjetor 2005.

Ankuesja né vijim pohon se AL gabimisht ka zbatuar dispozitat ligjore té Ligjit pér punén e
bashkuar duke konsideruar se ky ligj nuk éshté ligj i zbatueshém né Kosové nga viti 1989.

Ligji i aplikueshém, sipas ankueses, do té duhej té ishte Ligji mbi ndérmarrjet (nr. 77/88 gazeta
zyrtare e RSFJ). Se ky ligj éshté i aplikueshém tregon edhe fakti se ky aplikim parashihet sipas
Rregullores mbi themelimin e Agjencisé Kosovare té Mirébesimit- AKM — nr. 2002/12 me
ndryshime dhe plotésime.

Ankuesja pérfundimisht pohon se e drejta e ankueses mbi pagat parashihet edhe Ligjin mbi
marrédhéniet e punés té Kosovés ( nr. 12 dhe nr. 24 gazetat zyrtare té KSAK).

Nga gjitha arsyet propozon gé kérkesa e saj mbi pagat e papaguara, né shumén e kérkuar, té
aprovohet.

Kérkesés pér rishikim — ankesés i jané bashkangjitur:
- Kopja e Autorizimit pér pérfagésuesin,
- Kopja e Njoftimit mbi ndérprerjen e marrédhénies sé punés, drejtuar ankueses, njoftim
ky léshuar nga AKP (né tekstin né vijim NJOFTIMI),

- Kopja e Njoftimit mbi inicimin e procedurés sé likuidimit t¢ NSH, dhe
- Kopja e Vendimit té AL.

Bazuar né urdhrin e gjykatés, AKP me 13 shkurt 2024 parashtroj pérgjigjen.

AKP kundérshtoj ankesén si té pabazuar. Sipas AKP AL me rastin e vendosjes lidhur me
kérkesén e ankueses ka vendosur né ményré té drejté. AKP tutje pohon se ankuesja nuk ka ofruar
argumente ligjore, né favor té ankesés sé saj, ashtu si¢ parashihet sipas dispozitave ligjore té
Shtojcés sé Ligjit pér AKP. AKP pérfundimisht pohon se kérkesa kreditore e ankueses
konsiderohet e pabazuar respektivisht parashkruar né kuptim té dispozitave ligjore té Ligjit pér
AKRP respektivisht Ligjit pér punén e bashkuar - LPB. AKP i referohet vendimeve té DHPGJS,
Nga gjitha arsyet propozoj gé ankesa e ankueses té refuzohet si e pabazuar dhe Vendimi i AL té
vértetohet.

Pérgjigjes i éshté bashkangjitur
- Kopja e Vendimit té AL.

Duke ju pérgjigjur urdhrit té gjykatés, pérfagésuesi i ankueses me 22 shkurt 2024, parashtroj
pérgjigjen ndaj pérgjigjes sé AKP.

Ankuesja kundérshtoj né térési pohimet e AKP si té pabazuara. Ankuesja konsideron se né rastin
konkret éshté Ligji pér AKP q€ duhet t€ aplikohet si “lex specialis. N& rastin konkret, kérkesa e
ankueses pér paga té papaguara nuk do té duhej té konsiderohej e parashkruar sepse NJOFTIMI
ka ndérpreré parashkrimin dhe se lidhur me kété fakt tani mé ekziston edhe jurispodenca e
DHPGJS. Ankuesja i referohet vendimeve t¢ DHPGJS. Pérfundimisht u kérkua kompensimi i
shpenzimeve gjyqgésore né shumé totale prej 312 Euro, dhe até lidhur me kérkesén e parashtruar
prané AL shumén prej 52 Euro, shgyrtimin e shkresave té 1éndés shumén prej 52 Euro, hartimin
e kérkesés pér rishikim shumén prej 104 Euro dhe kundérshtimit té pérgjigjes sé AKP shumén
prej 104 Euro. U kérkuan edhe kompensimi i taksés gjygésore né shumé prej 21 euro.

Pergjlgjes i jané bashkangjitur:
Kopja e NJOFTIMIT,
- Kopja e librezés sé punés,
- Kopja e listés sé pagave té papaguara té punétoréve té NSH pér vitet 2004 gjer 2007.
Sipas késaj liste shihet se ankuesja, sipas numrit rendor 51, figuron né kété listé (né
tekstin né vijim LISTA E PAGAVE).

Arsyetimi ligjor:

Kérkesa pér rishikim aprovohet si pjesérisht e bazuar.

Né bazé té nenit 76.3 té Ligjit mbi Dhomén e Posacme, né lidhje me nenin 398 té Ligjit pér
Procedurén Kontestimore, gjykata vleréson se faktet gé pérmban ankesa e vértetojné até dhe
merr Aktgjykim pa caktuar seancé dégjimore.

Gjykata konsideron se lidhur kompensimin, si rezultat i shitjes apo privatizimit apo edhe
likuidimit nga ana e AKP, duke u bazuar né nenin 40 t&¢ SHTOJCES sé Ligjit pér AKP mbi
prioritet e kérkesave dhe interesave, paragrafi 1.6 pika 1.6.1 parashihet kérkesat pér pagat e
punonjésve té cilat nuk jané paguar deri né datén e vendimit nga Gjykata apo Agjencia pér
fillimin e procedurave té likuidimit, té kufizuar né tri paga mujore bruto pér person té sjella nga

punonjésit té cilat jané pushuar nga puna si rrjedhojé e Vendimit pér Likuidim té ndérmarrjes,
apo né lidhje me veprimin e ndérmarré nga Agjencia sipas nenit 6.1 apo 6.2 té Ligjit pér AKP-
né.

Tutje sipas nenit 40 paragrafi 1.7, té shtojcés sé Ligjit pér AKP, parashihet pérmbusha e
kérkesave si¢ jané: “kérkesat e pasiguruara, pérfshiré kérkesat pér paga gé nuk jané subjekt i
trajtimit me prioritet mé té larté”.

Nga dispozita e lartcekura, mund té konkludohet se, punétori/ja gézon té drejtén démshpérblim
nése:

a. Pagat e punonjésit, né kété rast ankueses, nuk jané paguar, duke u kufizuar né tri paga
bruto por edhe pérshiré edhe kérkesat pér paga gé nuk jané subjekt i trajtimit me prioritet
mé té larté,

b. Marrédhénia e punés i éshté ndérpreré si rezultat i Vendimit t¢ AKP, dhe

c. Ndonjé veprimi tjetér nga ana e Agjencisé, lidhur me administrimin e ndérmarrjes,
shitjes, likuidimit etj.

Né kété rast ankuesja ka arritur gé té déshmojé se ka gené punétore e NSH né kohén e privatizimit
té saj dhe se marrédhénia e punés i ka pushuar si rrjedhojé e vendimit/veprimit té Agjencisé.

LISTA E PAGAVE dhe NJOFTIMI té parashtruara nga ankuesja, argumentojné faktin se:
a. ankueses i jané mbetur pagat e papaguara, dhe
b. se e njéjta ka gené punétore aktive e NSH-sé gjer me datén e privatizimit, respektivisht
27 mars 2007, kohé kur edhe u privatizua NSH-ja.

AKP, asnjéheré, nuk e ka kundérshtuar shumén e kérkuar nga ana e ankueses, respektivisht nuk
e ka argumentuar té kundértén me ¢ka ankueses do ti mohohej e drejta né kompensimin e pagave.
AKP faktet nuk i kontestuar (positive litis contnestation) e pér mé tepér provat e parashtruara,
si¢ u cekén mé lart, kané déshmuar, vértetésiné e pohimeve té palés sé kundért, né kété rast
ankueses. Kjo shihet nga fakti se AKP, edhe si njé nga arsyet mbi refuzimin e kérkesés e
potencon ¢éshtjen e parashkrimit.

Gjykata me rastin e aprovimit té shumés, éshté bazuar né LISTEN E PAGAVE nga e cila shihet
shuma e mbetur e papaguar, pér ankuesen, pér periudhén janar 2004 e gjer dhjetor 2005, né
shumeé totale prej 2,570.12 (dy pesé shtaté zero njé dy) Euro, ashtu si¢ géndron edhe né pikén
3 té dispozitivit té aktgjykimit.

Andaj nga té gjitha arsyet e dhéna si mé larté gjykata konsideron se ankuesja ka arritur gé té
déshmoj té drejtén né kompensim, né shumén e cekur si mé larté, sipas nenit 40 paragrafi 1.7,
té Shtojcés sé Ligjit pér AKP.

Pjesa e mbetur né shumé prej 197.88 (njé nénté shtaté teté teté) Euro, nuk éshté déshmuar ashtu
si¢ parashihet sipas nenit 31 paragrafi 4 dhe 5 dhe nenit 35 paragrafi 2.4 té Ligjit pér DHPGJS.
LISTA E PAGAVE, e parashtruar nga ankuesja, tregon shumén e aprovuar sipas kétij aktgjykimi
e jo edhe shumén e kérkuar. Andaj gjykata vendosi si né pikén 4 té dispozitivit t& Kkétij
aktgjykimi.

Ankuesja, si me kérkesén e saj pér rishikim-ankesé e po ashtu edhe me pérgjigjen ndaj pérgjigjes
sé AKP, nuk ka kérkuar kamatén ligjore.

Céshtja e parashkrimit té kérkesave té ankueses

LIBREZA E PUNES dhe NJOFTIMI argumentojné faktin se ankuesja ishte punétore aktive
eNSH-sé gjer me datén e privatizimit té saj, 27 mars 2007.

AL me ané té vendimit té saj si dhe AKP né pérgjigje ndaj rastit té ngjashém, lidhur me
parashkrimin i referohet nenit 608 pika 1 té Ligjit pér punén e bashkuar - LPB ( gazeta zyrtare e
RSFJ 53/76).

Kété konkludim té AKP-sé gjykata e konsideron si aplikim té gabuar té dispozitave ligjore, nga
arsyet si né vijim.

Tutje lidhur me parashkrimin e kérkesave, sipas nenit 608 né paragrafin 2 té LPB thuhet:

“Né parashkrimin e kérkesave sipas pikes 1 té kétij neni né ményré té ngjashme aplikohen
rregullat e pérgjithshme mbi parashkrimin e kérkesave, né rastet kur ato kérkesa parashkruhen
pér tri vite”.

MEé tutje sipas nenit 370, té po té njéjtit ligj, thuhet:

“ Rrequllat pér parashkrimin nuk zbatohen né rastet kur me ligj jané caktuar afatet brenda té
cilave duhet té paragitet padia ose té kryhet njé veprim, nén kércénim té humbjes sé té drejtave”.

Dispozitat e larté cekura té LMD, ishin né aplikim né kohén e marrjes sé njoftimit.

Dispozita identike parashihen edhe sipas Ligjit t¢ Kosovés (nr. 04/L-077) pér marrédhéniet e
detyrimeve (neni 347 dhe 351), dispozita ligjore kéto, né aplikim né kohén e marrjes sé Vendimit
té AKP.

Rregullat pér parashkrimin né rastin konkret nuk mund té zbatohen sepse veprimi i vetém i
ankueses, né rastin konkret, ishte kérkesa drejtuar prané Komitetit té Likuidimit e gé afatet dhe
procedura e likuidimit rregullohet me ligj té vecanté e né kété rast me Ligjin pér AKP (shtocja e
ligjit) dhe se pérfundimisht afatet rrjedhin nga momenti i njoftimit sé procedurés sé likuidimit.

Sé dyti, duke u bazuar né nenin 370 té LMD Jugosllav respektivisht nenit 351 té LMD té
Kosovés, Ligji pér AKP — shtojca e saj, rregullon procedurén e likuidimit té njé NSH si
procedurén dhe ményrén e likuidimit si dhe pérmbushjen e obligimeve ndaj kreditoréve eventual,
afatet e parashtrimit té kérkesave etj.

Si ilustrim, té lartécekurés, shih nenin 10 té Shtojcés sé Ligjit pér AKP ku parashihet se ¢do
proceduré eventuale, gjygésore, administrative etj, ndaj njé NSH e cila tani mé ka hyré né proces
té Likudimit, duhet té ndérpritet.

Pérfundimisht procedura e likuidimit t& njé¢ NSH, bazuar né dispozitat ligjore né fuqi, éshté e
vetmja ményré proceduralo - ligjore lidhur me pérmbushjen e obligimeve kreditore, si ndaj
punétoréve e po ashtu edhe ndaj kreditoréve tjeré potencial (lex specialis).

Asnjé punétor/e apo kreditor potencial, nuk mund ti realizoj té drejtat e tyre kreditore ndaj njé
NSH, pa hapjen e procedurés sé likuidimit nga ana e AKP, dhe referenca si ajo se parashtruesi
nuk ka inicuar rast ligjor, konsiderohet i papranueshém.

Né bazé té nenit 54 paragrafi 1 nenit 74 paragrafi 4 t€ Ligjit pér DHPGJS u vendos si né
dispozitiv té kétij Aktgjykimi.

Shpenzimet gjyqésore

Ankuesja ka paguar taksat gjygésore.

Bazuar né nenin 6.2 lidhur me nenin 6.1 té Rregullores pér tarifén e avokatéve, daté 18 mars
2017, vendosi si né pikén 4 (katér) té dispozitivit té kétij Aktgjykimi. Shuma e mbetur prej
104.00 (njé zero katér) Euro, pér pérfagésim prané AL refuzohet me arsyetim se pérfagésuesit
né rastin konkret mund ti gjykohen vetém se shpenzimet pér pérfagésim prané gjykatés e jo edhe
prané AL. Lidhur me shikimin e shkresave pérfagésuesi nuk ka béré njé veprim té tillé.

Andaj u vendos si né dispozitiv.

Késhilla juridike

Kundér kétij aktgjykimi mund té parashtrohet ankesé me shkrim né Kolegjin e Apelit t¢ DHPGJS
brenda 15 ditéve nga pranimi i kétij aktgjykimi. Ankesa duhet té dorézohet né bazé té nenit 9.6
té Ligjit pér DHPGJS.

Gazmend Sylaj, Gjyqtar

